
IN KAAJAL

INTRODUCCION

En febrero del 2022, la lengua maya en Yucatan, maayat’'aan, fue declarada como Pa-
trimonio Cultural Intangible debido a su importancia. De acuerdo con datos estadisticos
del INEGI 2020, el numero de maya hablantes en Yucatan, (de 3 aflos y mas) es de 23.7%
respecto a una poblaciéon total de 2,320,898, ademas de ser la segunda lengua indigena
mas hablada en México. El uso de lengua materna es un derecho fundamental del pue-
blo maya, por eso se tiene el compromiso de promover proyectos como este que bus-
can preservar y fortalecer la lengua maya.

Este afo, en el que inicia el decenio internacional de los pueblos indigenas, el Go-
bierno del Estado de Yucatan a través de la Secretaria de la Cultura y las Artes contribu-
ye a la busqueda de la permanencia del legado cultural del pueblo maya mediante la
continuidad del uso de la lengua maya.

Este cuaderno de trabajo “In kaajal” ha sido un esfuerzo en conjunto con Duolingo
Inc., como parte del proyecto “Fortalecimiento de la Lengua Maya”, pensado como ma-
terial de apoyo para el refuerzo de las habilidades comunicativas escritas de las y los ha-
blantes de la lengua maya. Se encuentra dividido en cuatro secciones; in kaajal, u
cha’anil in kaajal, in wotoch, y meyajo’ob suuk u beeta’al tin kaajal, presentando de
una manera dinamica ejercicios sencillos y breves con los vocabularios de cada tema,
induciendo al didlogo, a las preguntas con los habitantes del pueblo, a repensar la co-
munidad, recordar las emotivas fiestas en los pueblos, los gremios y otros elementos
gue se conjugan en ese espacio como comunidad y como hogar, por esa razén los ejer-
cicios son con el vocabulario de uso cotidiano en el Kaaj.

Este material también permite conocer oficios y saberes que se practican en
las comunidades de Yucatan, poseedoras de grandes tradiciones. Asimismo, brinda la
oportunidad al lector de identificar y compartir sus propios saberes y conocimientos
sobre estos temas, y de esta manera, colaboren a enriquecer la lengua maya contem-
poranea.

Se espera que este cuaderno lleve a ampliar el vocabulario del lector, y sobre
todo que lo motive a seguir hablando la lengua maya para continuar su preservacion
Y SU Uso en todos los espacios y contextos, ya sean comunitarios, escolares o laborales,
asi como a sentir orgullo por este patrimonio cultural intangible que poseemos las y
losyucatecos.

Secretaria de la Cultura y las Artes

IN KAAJAL

1.1.1 A wojel wdaj ba’ax u k'dat u ya'al le t'‘aano’oba’, wa ma’'e’ xokej, uti'al a wili-
ke'ti’ u t'‘aanil kagje’, ya'ab ulaak’ t'’aan ku jook’oli: (U yaax oochel))

Kaaj

Jump'éel t'aan ku ts'daik na'atbil u kduchil tu'ux
ku kajtal wiinik. Tu'ux ku kuxtal yéetel uldak'
mdako'ob.

1 PR

Leti'e' tu'ux kajakbal
maako', tu'ux u taal :
wdajtu'ux yaan u Ka.jta-l
yotoch. Péelktsil: ku
k'a'abetkiunsa'al uti'al u
va'alik maak ku kajtal yéetel
wdajmaax beyxan

e waajtu'ux.
Kajtalil
Jump'éel chan kaaj waaj
rédancheriiya tu'ux ku tséenta'al .
. ikaal
ba'alche'ob, ma' ya'ab maax o No]ka )
kajakbali'; ba'ale' yaan k'iine' ku ku meyaj uti'al u ya'ala'al
nojochtal yéetel u ldak'e' chéen jump'éel kaaje' nojoch wiaj
kajtalil. jach ya'ab mdak kajakbali'.

Beyxan ku ya'ala'al ti'
kdabeseera wdaj beyxan
jump'éel méek'tankaaj.

o
-+

o+
- 4

“:‘S“:f

@

' Diccionaric Maya Popular (2007) Academia de la Lengua Maya de Yucatdn A.C.
[segunda reimpresién). México.
Dicclenaric Maya Cordemesx Muyu-espu.ﬁoL Espnl‘io|—mﬂyﬂ I:W.‘_'.Clj Alfreda Barera
Wazquez (primera edicidn) Ediciones Cordemes. Mérida, Yucatan.

Referencias

IN KAAJAL @

1.1.2 A wojel wdaj uldak’ t'‘aano’ob tu yook'olal kaaj, much xokej yéetel tsikbalt
yéetel wdajmaax. (U ka'ap’éel oochel)

Kaaj

Jump'éel t'aan ku ts'daik na'atbil u kduchil tu'ux ku kajtal
wiinik. Tu'ux ku kuxtal yéetel uldak’' maako'ob.

Kaja'an

Le t'aana' ti' u taal ti' kaaje’,
jump'éel péeksil ku ya'ala'al
ti' mdax ku kajtal ti' jump'éel R Ka’!‘néa‘-

naj waaj kaajil beyxan
yéetel uldak’ maak.

Leti' le k'aaba' ku ts'a'abal ti'
le mdako'ob kajakbal ti'
7 jump'éel kaajo'.
s

=/
J

Chankaaj

Lela' jump'iit maas nojochil ti'
kajtalil. Ku ya'ala'al ti'
kuuchilo'ob tu'ux ma' ya'ab
madak kajakbali', jump'éel
chichan kaaj .

Referencias

Diccionario Maya Popular (2007) Academia de la Lengua Maya de Yueatan A.C. (segunda reimpresidn). México.
Diccionario Maya Cordemex Maya-espafiol, Espafiol-maya (1980) Alfredo Barrera Wazquez (primera edicién) Ediciones
Cordemex. Mérida, Yueatan.

1.2 . Xok le chan tsikbala’, ts'o’'okole’ ka ts'iibtik le t'aano’ob ma’ ta na'atike’.

U yooxp'éel oochel. Kaaj

Lela’ jump’éel kaaj

Lela’ jump’éel chichan kaaj, u k'aaba’e’ Ya'axche'. Ts'a'ab u k'aaba’ beyo’ tumen tu
chdumukile’ yaan junkuul ya'axche' jok’a'ani’. Ku tsikbalta’'al tumen le nukuch
maako'obo’, le ya'axche' jok’a'anili’ ka jk'ucho'ob kajtali. Ka'ana'ano’ob tumen
ts'o'ok u seen xiimbalo'obe’ ka kulaj u je'elsubajo’ob tu yaanal u bo'oy u Kab le
ya'axche'o'. Jmuuts’ u yicho'obe’ ka jweeno'ob, le tuun ka j-aajo’obe’ tu yilajo'ob le
ts'ono'ot yaan tu paach le ya'axche'o' ka tu jook'sajo’ob ja' u yuk'o'ob yéetel tu
chakajo’ob jump'iit bu'ul u jaanto'ob, tu ya'alajo’ob: - jach jats'uts le kuuchila’ ka
jkaaj u beetiko’'ob u yotocho'obi'.

Bejla'e’ kajakbal lajump’éel baatsil tu baak’'pachil le kduchila’' ts'o’okole’ tulaakal

maak kaja'an te'ela’ uts u bisikubajo’ob.

D Co 0=

¢Maakalmaak t’'aanilo’'ob ma’ ta na’atik? Much ts'iibt
te'ela’”:

T'aan Kaxt ba’ax u k’aat u ya'alej

1.3. Te' kwaadroa' ti' yaan waajayp’éel t'aano’ob yéetel waajayp’éel ba'al tu
yook'olalo'obi’, much xokej.

1.3 U yaax muuch’t’aano’ob

Bix yanil ichil le Tu'ux u Ba'ax u k'aat u Waajba'ax tu Bix je’el u meyaj
ts'iibo’ taal le ya'alej yook'olal le tene’
T'aano’ t'aano’:

1.—- kaajale’ kaajal pueblo, poblado | sustantivo Lela' in kaajal
(este es mi pueblo).

2—k'aaba'e’ k'aaba’ nombre sustantivo In k'aaba'e' Rober-
to

(mi nombre es Ro-
berto).

3.—maako'obe’ maak persona u hom- | sustantivo Leti'e’ juntuul

bre maak

(ella/él es una per-
sona).

4 — baatsil baatsil familia sustantivo Ya'ab in baatsilo'ob
(tengo muchos fa-
miliares).

5-ts'ono’ot ts'ono’ot cenote sustantivo Nojoch le
ts'ono’'oto’

(el cenote es gran-
de).

6.— chichan chichan pequeno adjetivo Chichan in kaajal
(mi pueblo es pe-
queno).

7.— nojoch nojoch grande adjetivo Nojoch in kaajal
(mi pueblo es
grande).

8.— xiimbalo'obe’ xiimbal caminar verbo Taan in xiimbal
(estoy caminando).

=AY




IN KAAJAL

Bix yanil ichil le
ts'iibo’

Tu'ux u
taal le
T'aano’

Waajba’'ax
tu yo-
ok’olal le
t'aano’:

Bix je'el u meyaj tene’

9-ka'ana'ano’ob | ka'ana'an | cansados |verbo Ka'ana'an in wooko'ob
(mis pies estan cansa-
dos).
10.- beetiko'obe’ beet hacer verbo Juane' ts'o’ok u beetik u
ts'iib
(Juan ya hizo su tarea).
11.- chako'ob chaakal cocinar verbo Ku chakiko'ob u yo'och
(cocinan su comida).
12.- ya'alajo’ob a'al decir verbo Tin wa'alaj u K'aaba’ in
kaajal
(dije el nombre de mi
pueblo).
13.- pak’a'an paak’aal sembra- |sustantivo |Yaan in paak’aal
do (tengo sembrados).
14— Jweeno’ob wenel dormir verbo Jweenech ta k'aan
(dormiste en tu hamaca).
15— chuumukile’ | chuumuk |en medio |adverbio Le che'o’ chuumuk yaan
de de lugar (el arbol esta enmedio).
16— yaanal yaanal abajo de |adverbio Ti’ yaan yaanal
de lugar bo'oyche'e’
(esta debajo de la som-
bra del arbol).
17— paach paach detras de | adverbio In wotoche' paachil le xy-
de lugar a'axche’ yano’
(mi casa esta detras de la
ceiba).
18.— bak’'paachil bak'paach | alrededor | adverbio Jats'uts u bak’paach le

kaajo’
(esta bonito alrededor
del pueblo).

Co ) ==\ ¢




IN KAAJAL

1.4 MEYAJO'OB UTI'AL BEETBIL

Tak te'ela’ yaan u kaajal a wilik waajayp’éel meyajo’ob uti'al a beetej, k'a'abéet a
xokik ba'ax ku k'aata’al tech uti'al a ts'iibtik le t'aan unaje’ waaj a beetik le
oochel xan k'a'abéete’.

Wa yaan ba'ax ma' ta na'atike’ K'aat ti’ juntuul a laak’, ti' juntuul ka'ansajxook
waaj uldak’ maax u yojel maayat'aan. Ma’ tu'ubsike’ le maayao’ jela'an u t'a’anal
tulaakal u péetlu'umil Yucatan, yaan ba'al jela’an u ya'ala’al te' noojolo’, te’
lak'ino’, te' chik'ino’ je’elbix xan tuldak’ u kaajilo'ob te' tu chuumukilo’.

Ti' kaada u jaatsile’, In kaajal, u cha’anil in kaajal, in wotoch yéetel ba’'axo’ob

suuk u beeta’al tin kaajale’ yaan u ts'iibilo’ob uti'al a beete;.

U ydax meyaj.- K'datpéeks le t'aano’ob ti' juntdul a 1dak’ yéetel u'uy bix u juum
uti'al u bin a ts'iibtik te'ela’.

T’aano’ob:
kaajal k’aaba’ ts’ono’ot
chichan
yaanal wenel chdumuk
1.- 3.-
2.- 4.-
5.- 6.-
7.- 8. -

Co ) ==\ ¢

U ka'ap’éel meyaj.- Chuukbes le tuukulo’'ob yéetel le t'aano’ob yaan te’ tu yaax
muuch't'aano’obo’, yéetel je'el u béeytal a waantikabaj yéetel u Kexts'iibil le
tuukul yaan ich éespanyoolo’.

Yaan ti’ teen jump’éel Tengo un

Yaan ka'akuul Hay dos

Téaana__ Estas

Taak u Desea

Le luucho' ti’' yaan le mayako’ La jicara esta la mesa

1.1.3 A wojel wdaj ba’alo’ob ku tsikbalta’al ich kaaj.
A wojel wdgj ti’ mejen kaaje’:

Lekéen siijik juntdul chaambale’ ku ts’'a’abal u jéejek’al béek tu joolnaj
tu’'ux ku yantal le chambal yéetel u maamao’, yook'olal bin ma’ u
ldubul k'i'inam ti'ob. Wa mina’an le béeko’ beyxan ku béeytal u

ts’a’abal bin u le’ kiji'.

Uti'al u kalaanta’al mejen paalal ti' K'i'inam waaj ti' k'aak'as ch'iich’e’ ku

ts'a’abal xan p'ook tu yaanal u k'aan waaj jump’éel Ioobche’.

¢Ba'ax ulaak’ a wojel suuk u tsikbalta’al ich kaaj? Much ts’iibt te'ela’:

Co ) ==\ ¢




IN KAAJAL

U yéoxp’éel meyaj.- A wojel waaj t'aano’ob ku bisik u mootsil “kaaj":

T'aan U ye'esajil
Kaaj - Yaan jump’éel kaaj naats’ waye’
Kaajal - In kaajale’ Tekax

Kajtal - Taan in kajtal tu yotoch in yuum

Kajtalil - Yaan ti’ teen jump’éel in kajtalil

Kajakbalen- Kajakbalen tu yotoch in watan

Kajnaal- Teen u kajnaalil Xocen

D Co 0=



U kamp’éel meyaj.- Bon tak bey jo'op’éel t'aan a'alik ba'ax yaan ta kaajale’.

T'aano’ob uti’al a yéeyey:

kaax ba’alehe’@b maake’eb
ko'olele’ol paalale’elb paak’dale’eld
che’el beje’eb
mulu’ueh tyeenda

nukuech najo’el xa’anil haje’eb

W Co ) ¢

U jo'op’éel meyaj.- Xok le mejen tuukulo'oba’ ts'o’'okole’ ka ts'iibtik te' kaabalo’

bix je'el a sutik ich éespanyoole’.

»

»

»

»

»

»

»

7.-

Jo'e’ jump’éel nojoch kaaj

Ya'axche'e' jump’éel jats'uts kaaj

Tene' kajakbalen jo'okaaj

In kaajale’ naats’' yaan ti' jump’éel ts'ono’ot

Leti'e’ in wéet kaajal
A kaajale’ jach nojoch

Taan in suuto’on tin kaajalo’'on

D Co 0=

Image by macrovector on Freepik

1.1.4 A wojel wdqaj ichil jump’éel chankaaj waaj kéomisariiyae’, yaan xan u
jala’achilo’ob jach ku chiimpolta’alo’ob je'elbix le comisario municipalo’, le juez
de pazo’, le comisario gjidalo’ yeetel u yéet meyajo’ob. Leti'ob ilik u yduchul tu

beel tulaakal u meyajil le kaajo’.

IN KAAJAL @

U wukp’éej meyaj.- Beoraa’ uti'al u ts'o’okspajal le ydax jaatsa’ much beet
jump’éel u chan oochel a kaajal (jump’éel krookis) yéetel ba'axo'ob yaan tu K'iiwi-
kil.

In kaajal:

I| Grupo jaranero de la comunidad de Kinil, Yucatan.

IN KAAJAL @

2.1 Xok le chan tsikbala’, ts’o’okole’ ka k’aatik le t'aano’ob ma’ ta na’atike’.

¢Bija’'anech waaj ti' jump’éel u cha'anil kaaj?

JA wojel waaj bix tuun u beeta’al u cha’anil le kaajo’?

Ku ya’ala’al cha'anil kaaj tumen te’ k'iino’'obo’ ku k'iimbesa’al u saantoil waaj
u pdaatronoil le kaajo’, beeyxan waaj u cha’anil duchik u kaajal le kaajo’; le
paatronoo’ leti'e’ saanto ti' maax u k'ubmaj u yool le kaajo’ je'elbix tu kaajil
Tizimine', suuk u beeta’al u cha’anil le kaagjo’ tu k'aaba’ le doxtuul reeyes maa-
goso’ Gaspar, Melchor yéetel Baltazar, tu ydax K'iinilo'ob enero laalaj ja'ab.
Beyxan ulaak’ kagjo’ob jach k'aj oola’an u cha’anile’ leti'e’ ti' Chumayel yéetel
Teaboo’, te’elo’ ichil u ts'ook u K'iinilo'ob abril yéetel u yaax K'iinilo'ob mayo ku
beeta’al le cha’ano’, tu k‘aaba’ le saanto cristo de la transfiguraciono’.

Bul ja’ab yaan cha’anilo’ob tuldakal u péetlu’'umil Yucatan ikil u ya’abil le
kaajo’ob yéetel nojkaajo’obo’ yaan u saantoil Iaayli’ u k'iimbesa’ale’.

Ichil le ba'ax ku beeta’al ichil le K'iimbesajo’obo’ ku béeytal a naaysik a wooli’
tumen yaan:

+Baakeriyda waaj u yook'otil jaarana. ¢U ydok'osta'al u pool k'éek’en
+Baayles +U yuuchul koonol waaj tyaangis

+U pa'ayal wakax waaj koorridas +U ye'esa’al ba'ax ku meyajta’al te’
kaajo' wa éeksposisyoones
+Greemyos +Baaxalo'ob

+Raamiyeetes
+Buul

Kaada kaaje' jejelaas bix u beetik, yane' [dayli' chéen tu juunal u nukuch maaki-
lo'ob waaj u taankelemilo’ob le kaaj beetiko’, ba'ale’ yaan xane' ts'o’ok u p'a’atal
tu k'ab taanxelil maako'ob waaj beyxan u jala’achil le méek'tankaaj beetiko'.
Beyxane' ku taakbesa'al tuumben baaxalo’'ob, uldak’ muuch’ paaxo'ob, jpay-

wakaxo'ob, yéetel ajkoonolo’ob taanxel kaajilo'ob.
Nuuk le k'aatchi'oba’:
¢lchil u cha’anil a kaajale’ ba'ax uldak’ ku beeta’ali’?

¢Ba'ax uldaak’ u jats'utsil u cha’anil a kaajal?

¢Bix u k'aaba’ a kaajal?

2.1Te' kwaadroa' ti' yaan waajayp’'éel t'aano’'obi’ yéetel waajayp’éel ba'al tu yo-
ok'olal u cha'anil kaaj, much xokej.

2.1U ka'ap’éel much t'aano’ob

T'aan Wa ba'ax tu Ba'ax u k'aat | Bix je'elu Ich éespanyool
yo'olalle t'aano’ | u ya'alej meyaj tene’

Tene' Pronombrein- | Yo Tene' yaan in Yo tengo mi
dependiente k'aaba’ nombre

Teche'’ Pronombrein- | Yo Teche'yaana | Tutienestu
dependiente k'aaba’ nombre

Leti'e’ Pronombre in- | Eloella Leti'e’ yaan u El/ella tiene
dependiente k'aaba’ nombre

in Pronombre de- | Yo Taan in cha'an | Estoy gustando
pendiente

a Pronombre de- | TU Taan acha'an | Estas gustando
pendiente

u Pronombre de- | El o ella Tdan u cha'an | El estd gustan-
pendiente do

-en Pronombre su- | Yo Jo'ilen Soy meridano
fijado

-ech Pronombre su- | TU Teaboilech Eres teabeno
fijado

-ij/-0 Pronombre su- | El o ella Leti'e’ Tiziminil | El/ella es tizimi-

fijado

leno(-a)

Cha'an | Verbo Gustar jbinen cha’an Fui a la fiesta
sustantivo fiesta del ta kaajal de tu pueblo
pueblo

K’iimbe- | Verbo Celebrar K'iimbe- Festejé

saj sajnajen

Ook’ot Verbo Bailar Leti'e’ suuk u El acostumbra
yook'ot bailar

Nukuch | Adjetivo plural | Grandes Yaan nukuch Hay toros gran-
wakaxi’ des alli

Taan- Adjetivo Joven Jach taankele- | Eres muy joven

kelem mech

Pay wa- | Verbo Torear Taan u Estan haciendo

kax yuuchul pay- la corrida de to-
wakax tin kaa- | ros en mi pue-
jal blo

K'iini- Sustantivo Dias o tiem- | U K'iinilo’ob Son dias de

lo'ob PO cha'an tin kaa- | fiesta de mi
jal pueblo

Paax Verbo Musica Taanu Estan tocando

yuuchul paax

musica

U yaax u p’éel meyaj.- Xok la t'aano’ob yaan ti' le ruleetao’, ku ts'o'okole’ ka
chuukbesik le tuukul yaan kaabalo’ yéetel le t'aano’ob je'ela’”:

Maaya Traaduksyoon

1.- jo'op’ in k’aay

2.- Jach taakchaj in

3.- Ko'one’ex te’ o’

4.- nojoch maakech
5-U_____ ubaayle ukaajal

6.- taan u yéok’ot tin wéetel

U ka'ap’éel meyaj.- Kaxt le t'aano’ob yaan te’ kaabalo’ ichil le soopa de
leetraso’, je'el u béeytal a bonik le bix u boonil a k'aate’

U cha’anil in kaajal

a |b |c d (e |f j k | chim|[n |o p |k
r |s t w |[X |y |[ts |ch’ i a i w (x |t o
p |a b |[a a X a | o ¢ o |b é |e |r
o |b |t a b |ch |f |] k |a | | m |n |s
o |c u ch | i P’ o |p S n r P |n e |t
| f w |f b |p" |n m |I k |] ch (b |a
k' |i ¢ j a r a |a m |i y |e |[e |t e
é |]J y | ch (o |u |[s p |k [(w |[I r e |u
e |k |ch|m |e p’ |1 | ¢ X o |p |K |k [w
k' |1 ts |n o u a |t P’ [ch | m |o |a P |X
e |x |i o (ts |] k |w i ¢ | n |°¢ y
n m|p |[a a X o | o b |k | X o |ts
k |n |(u a t ts |y |Xx w |u |t S r p |I
r (o |k n m e ch (e |I k |] b [a
s |p |k r S t u W | X y |[(ts |[ch [a |[p’

1. CHA'ANIL 2. KAAJAL

3. TECHE 4. TENE'

5. KOONOL 6. BAAXALO'OB

7. BUUL 8. PAAXO'OB

9. POOL K'EEK'EN 10. RAAMIYEETE

1.1.1 A wojel waaj ba’axo’ob u k’daat u ya’al cha’an ich éespanyool

A wojel waaj jump’éel ti’ bix u ya'ala’al ich éespanyool le t'‘aan
cha’ano’ “gustar” ma'ti’ tuldakal kaajo’'ob wey tu lu’'umil México ku
ya'ala’ale’ tumen jach nuupul ba'ax u k'dat ya’al ich maaya yéetel u

t'a’anal le éespanyool wey Yucatane'.

Beyxan lekéen a’ala’ak u cha’anile’, u k'aat ya’ale’ fiesta, lela’ ulaak’
Jjump’éel bix u su’utul xan ich éesparnyool.

U yéoxp’éel meyaj.-Ts'iibt ydanal le oochelo’ u k'aaba’ le ba'ax ka wiliko'.

U kamp’éel meyaj.- Xok |le t'aano’ob yaan ichil le chan muuyala’, ts'o’'okole’ ku
bin a yéeyik t'aano’ob uti'al a beetik chowak tuukulo’ob tu yéetel.

,Ook’ot <o
ba’'axycokotil
kKaajojiarana 8.

keekenYOOK osta’al &'
baaxalo'ob k. iimbesajw g
yuuchul ™= ) teche

pay gréemyos i ol )
wakaX " yaanguis
PaaX éeksposisyogn%(éo,g%é\
T ot
ye'’'esa’alnukuch
kéorridas

Y AYE AY

2.1.2 A wojel wdaj ba’axo’ob ku yuauchul ichil u cha’anil kaaj

Ichil u cha’anil kaaje’ ku yauchul paywakax, ku beeta’al u taabladoil tu K'iiwikil
kaaj waaj paachkaaj, tu suutukil le kéorridao’ ku tadakpajal maako’ob uti‘al u
meyajta’al le wakaxo’, yaan le maax ku k'axnak’o’, (ku k’axik wa siinchartik tu
nak’ le wakax yéetel bek'ech suumo’), le juez de plazao’, le ku nat’ tsiimino’obo’,
le jleej wakaxo'obo’ yéetel le ku paayo’obo’.

Ichil u cha’anil kaagje’ suuka’an xan u kiinsa’al wakax uti’al kombil u bak’el tu
suutukil le paywakaxo’, ti’ ya’'ab kaajo’ob duchile’ichil le taablado ku kiinsa’alo’,
ts'o’okole’ ku jook’sa’al ts'iilbil paachil ba’ale’ bejla’e’ ya'ab ba’ax ts’o’ok u bin u
k'eexel.

Bix u yauchul le kéorridas te’ ta kaajalo’, ts'iibtej:

U jo'op’éel meyaj.- Ts'iibt bix u beeta’al u cha’anil a kaajal yéetel ba’ax u jela’anil ti’
uldaak’ kaaj naats' ti' a kaajalo’.

Bix u beeta’al
u cha'anil in

Bix u beeta’al
ti' uldak’ kaaj
kaajal

U wakp’éel meyaj.- Uti'al u ts'o'okspajal le jaats je'ela’, bon le ba'ax ku k'data’al
tech te’ ichil le chan kduchila’:

Ka'atuul maak Jump’éel chan Jump’éel u kibil
tdan u yéok'oto'ob taablado greemyo

2.1.3 A wojel wdaj ba’ax le ba’al ti’ ku ya’ala’al raamiyeeteo’

Ramillete para Gremio a San José en Xcalakdzonot, Yucatan.

Le raamiyeeteo’ jach suuk u beeta’al tu lak'inil u lu'umil yucatan, te' kaajo'ob
je'elbix Saki' yéetel Temozono' ichil u Kiimbesa'al le greemyoso’, le raami-
yeeteo' jump’éel chowak che’ yaan woolis aak’ yéetel u chan xaakil bey aaro
tu paache’ (le che’o’ chuumuk ti' le xaak ku p’aatalo’) le aaros tuuno’ ku ja-
ts'utskiinta'al yéetel nikte' beeta’'an yéetel ju'un waaj k'osbil ju'un je'elbix le
krepejo' waaj uldaak’, ku ch'uch’'uykiinsa’al tu bak’'paach.

Beeyxane' ichil le xaako' ka'ach Uuchile’ ku ts'a'abal bin dagwardyeente ichil,
chamal, chukwa’' yéetel jump’éel munyeeka beeta’'an yéetel nook’ ichil.
Ba'ale’ bejla’'e’ chéen u mejen wiimbal ch'ujuk waaj beeta'an yéetel ju'un,

mejen aangéelo’'ob yéetel mejen uj ku ts'a’abal uti'al u chu’upul.

Casa regional de la Escuela de agroecologia de U Yists Ka'an en Mani, Yucatan.

3.1 Xok le chan tsikbala’, ts'o'okole’ ka k'aatik le t'aano’ob ma’ ta na’atike’.

Lela’ jump’éel u ts'iib ich maaya Jorge Cocom Pech, juntuul ajts’iib ku taal tu
lu'umil Campeche, "U naajil a pixdn/ La casa de tu alma".

Xok k'a’am ich maaya

NAAJIL A PIXAN LA CASA DE TU ALMA

A t'aane’ u naajil a pixan, Tu idioma es la casa de tu alma.
tumen ti' kuxa'an a laats'ilo’ob. Ahi viven tus padres y tus abuelos.
Ti'e Guchben xa'anilnaj, En esa casa milenaria,

ti' tu'ux ku k'a’ajsaj a kajtalil, hogar de tus recuerdos,

ti' ku p'aatal t'aan. permanece tu palabra.

Le béetike’ Por eso,

ma’ a wok'ol u kiimil a wiinklil, no llores la muerte de tu cuerpo,
mix a wok'ol a kiimil a pixan; ni llores la muerte de tu alma;

a wiinklile’, tu cuerpo,

maantats’ ku p'aatal ich uyich a permanece en el rostro de tus hijos,
paalal;

a pixane’ tu alma,

maantats’ ku léembal ti' u yich xuxil Eterneece en el fulgor de las estrellas.
eek'ob.

Casa tradicional en Chikindzonot, Yucatan.

U yaax meyaj.- Jel ts'iibt le chan ik'il t'aana’, chuukbes le u ts'iibilo’ yéetel le
t'aan ka tukultik ma'alob u ch'a’ike’. Ku ts'o’okole’ sut ich éespanyool je'elbix
yanil te'e ka'analo’ kex yaanal ts'iib kun p’aatal le kéen ts'o’'okok.

U naajil a

A_ 'unnagjila_______|
tumen ti’ a

Ti'e xa’'anilnaj,

ti' tu'ux ku a kajtalil,
ti" ku p'aatal
Le béetike’
ma’'a u kiimil a
mix a wok'ol a a pixan;

a e”

maantats’ ku ich u yich a paalal;

a e
maantats’ku_____ ti'uyich

Ich éespanyool

Naj/otoch

3.2.1 A wojel wdaj le naj wdaj otoch ku beeta’al tak bejla’ wey Yucatdne’, jach
nojba’al tulaakal tu'ux, tumen u biilale’ ma’ chéen uti'al a kajtali’ beyxan ku
kK'amik tulaakal u kuxtal maaya wiinik. U wiinkilale’ yaan u kuuch ti’ bix u
tuukul yeetel u kuxtal maaya’ob tak uduchil, u na’at k ch’i'ibal ku jéets’el ti’ u
che’ilo’ob, u pak’lu’'umil, u ts'eekil, u koldoojche’ilo’ob, u xa'anil, u yaak'il yéetel ti’

u yokomilo'ob.

Tulaakal u nu'ukulil ikil u beeta’ale’ ti” u taal ich k'aaxe’, ich kaaj yéetel

ich soolar, te’ela’ ku ch’a’achi’ita’al waajayp’éeli’:

= Tuunich =  Wiinkilche’
= Chaklu'um = Xa'ayche’
= Su'uk = Aak’

=  Kolodojche’ = Jil

= Okom = Xa'an

= Taanche’

Mdans ta tuukul bix u jook'ol u buuts'il k'aak’ tu yaam u xa’anil k'éoben, ......
maasima’ jach ku k'a’ajsik ya’ab ba’alo’'ob ku beeta’al ichil u najil le k'6obeno’, u
ki'ibokil u cha’'akal janal, u chokojil u yduchul pak'ach waaqgj u che’gjil taan u

yuuchul u tsikbalil.

Xok le mejen tuukulo’oba’ tso’okole’ ka ts’iibtik ba'ax ku ya'alik

—

Lelo’ in najil
Lelo’ in taanaj

Lelo’ in wotoch

IS

Lelo’ in naay

3.3 Te' kwaadroa' ti' yaan waajayp’éel t'aano’obi’ yéetel waajayp’éel ba'al tu yo-

ok'olal naj, otoch yéetel u maakilo’ob ich plural, much xokej.

U muuch’t’aanil ti' pronombres personales ich plural

3.1 U yooxp'éel mucht’aano’ob

T'aan Waaj ba'ax tu Ba'ax u Bix je'el u me- Ich éespanyool
yook'olal le k'aat u yaj tene’
t'aano’ ya'alej

To'on Pronombre in-  Nosotros Lelo’ in woto-  Esa es nuestra ca-
dependiente cho'on to'on sa

Te'exe’ Pronombre in- Ustedes Lela’ a woto- Esta es su casa de
dependiente che'ex te'ex ustedes

Leti'obe’ Pronombrein- Ellosoellas Lelo' uyoto- Este es su
dependiente cho'ob leti'ob  Casa deelloso

ellas

In ...O'on Adjetivo posesi- Nuestro In woto- Nuestra casa es

VO cho'one’ chi- peqguena
chan

k Adjetivo posesi- Nuestro K otoche’ chi- Nuestra casa es
VO chan pequena

A ..-e'ex  Adjetivo posesi- Suyo de us- awotoche'exe’ Su casa de uste-
VO tedes chichan des es pequena

U ..-o'ob  Adjetivo posesi- Suyo de U yoto- Su casa de ellos o
VO ellosoellas cho'obe’ chi- ellas es pequena

chan

-o'on Pronombre su- Nosotros TV Alli vivimos

fijado kaja’'ano’oni’

-e'ex Pronombre su- Ustedes Ti' kaja’'ane’exi’ Alli viven ustedes
fijado
-0'ob Pronombre su- Ellosoellas Ti' Alli viven ellos
fijado kaja’'ano’obl’
Otoch Sustantivo Casa/ Nojoch in Mi casa es grande
habitacion  wotoch
Bejla'e’ Adverbio de Hoy /ahora Bejla'e’ in Ahora es nuestra
tiempo wotocho'on casa
Uuchil Adverbio de Antes / Uuchile’ a Antes era su casa
tiempo antigua- wotoche’'ex de ustedes
mente
Ts'eek Sustantivo Cimiento Yaan u ts'eekil Su casa tiene ci-
u yotoch miento
Xa'an Sustantivo Huano/ Nuuktak le Los huanos son
guano xa'ano’ grandes
Okom Sustantivo Horcon/ Kamp'éel u La casa tiene 4
columna yokomil le na- horcones
jo’
Pixan Sustantivo Alma/ espi- U pixano'ob Sus espiritus lle-
ritu ku taalo'ob gan
Kuxa'an Verbo Vivir / vivo Leti'e’ kuxa'an Ellavive
Kiimil Verbo Morir Yaan k kiimil Moriremos
Ok'ol Verbo Llorar / la- Ya'ab u Lloran mucho
mentar yok'olo’ob
Uuch- Adjetivo califi-  Antiguo Le Las cocinas son
ben cativo k'6obeno'obo’ antiguas
duchbentak
Tdum-  Adjetivo califi- Nuevo Yaan u tdum- Hay nuevos
ben cativo benil

U ka'ap’éel meyaj.- k'dat waaj k'a’ajs bix uldak’ u ya'ala’al le t'aano’ob je'ela”:
T'aan Ulaak’ bix u ya’ala’al

Naj

Pak’lu’'um

K'6oben

Uuchben

Ts'eek

3.2.2 A wojel wddqj le xa’'anil najo’ ikil tuuts’ u beeta’ale’ yéetel ka'ap’éel u
Jjoojil ku ts’a’abale’ jach siis 6ol ichil yéetel ma’ tu séeb k'astal wa ma’alob u
che’ilo'ob ku ts'a’abal. Beyxan ma’' tu yuduchul mixba’al ti’ kex taak

k'a’amkach iik’ waaj chak ik’al tu’ux yaan.

Jach ma’alob xan uti’al u t'i'inil kK'aan ichil.

U yéoxp’éel meyaj.- K'aat ti’ waajmaax u yojel bix u k'aaba’ le u jaatsilo’ob le na-

1

ja'.

Ts'iibt xan uldak’ u k'aaba’ u jaatsil le naj ku chiikpajalo’.

Ich maaya ich éespanyool

W Co ) ¢

3.2.3 A wojel wdaj ba’ax u k'aat u ya’al le taano’oba’, wa ma’e’ xokej, uti'al a
wilike' yaan uldak’ bix u meyaqj le t‘aan najo’ yéetel yaan xan uldak’ t'‘aan ku

na’ata’al je'elbix leti'o”: (U kamp'éel oochel)

Knaj: Ku meyaj uti'al u
chuukbesa’al jump’'éel
péeksil (verbo) uti'al u
jets'ik ba'ax suutukil
Uuchij waaj beeta'abij,
ba'ale’ chéen tu paach

jump'éel beerbo ku Otoch: ku
bf—}eyga: u l_)in;t_ na’'ata’al xan i:)ey
xiimbalnajentin jump’éel kauchil
juunal. tu’ux ku kajtal

maake’. Laayli’
naje’, le tu'ux ku
kajtal maako’
waaj tu'ux ku
wenelo'.

Naay: ti' u taal ti’
le t'aan najilo’,
jach suuk u
yu'ubal tu
kaajilo'ob u
lak'inil u lu'umil
Yucatan.

U kamp’éel meyaj.- Bon ichil le chan wdolisa’ ba’axo’ob je'el u yantal ichil

jump’'éel naje’, yaan t'aano’'ob ku béeytal a ch'a’ik uti'al a nu'ukbesik.

Xok k’a’an le t'aano’oba’:

kK'dan k'danche’ nook’
mayakche’/meesa téelebisyoon raadyo
maaben néen percheero

Te'ela’ ts'iibt ba’ax ulaak’ ta bonaji’:

D Co 0=

3.2.4 A wojel wdaj ku tsikbalta’'al ti’ kaajo’obe’, le najo’obo’ ku yantal u
K'i'inamo’ob lekéen kiimik waamaax ichil, le yook’lale’ ku beeta’al payalchi'ob
ichil, waaj ku p'o’obol tu beel lekéen maanak k’iino’ob mu’ukuk le maax kiimo'.

Suuk xan u ts'a’abal u le’ beek waaj u le’ kij lekéeen yanak waamaax kimen te’

ichil le najo’ uti'al bin ma’ u ch’a’tk maak u K'i'inamil.

U jo’op’éel meyaj.- Nup le tuukulo'oba’ yéetel ba'ax u k'aat ya'al ich éespanyool

Lela’ u yotoch leti’ esta es su casa de ustedes
Lela’ in wotoch esta es nuestra casa

Lela’ u yotocho'ob esta es su casa de ella
Lela’ k otoch esta es mi casa

Lela’ a wotoch esta es nuestra casa

Lela’ in wotocho'on esta es su casa de ellos
Lela’ a wotoche'ex esta es su casa de él

U wakp’éel meyaj.- K'dat ba'ax u k'aat u ya'al le tuukulo’oba’ waaj a wojele’
ts'iibt te'ela’ ba'ax u k'aat u ya'alej:

Le najo’ ndaach yaan

Lelo’ ma’ in wotocho'oni’

Yaan ka'ap’éel in taanaj

In najile’ ti’ yaan tu kaajil Hunucmae

A k'oobene’exe’ jach nojoch

Tu'ux yaan u yotocho'ob

3.2.5 A wojel wddj u jiililo'ob ikil u k'a’axal le xa’anil najo’, chéen bin ku meyaj le
u che'il le e’elemuy waaj suput tumen ma’alob uti'al. Le jiilo’ leti'e’ tu’ux ku bin u

tsiikta’al le najo’, le tu'ux ku le’echel le xa’ano’.

Beyxane’ u che’ilo'obo’ ma’je'el ba'alak K'iin ku béeytal u ch’a’akale’, k'a’abéet
jach ta'aytak luuna yeena, tumen bin beyo’ ma’atech u séeb la’abal le che’obo’

yéetel ku xaantal ma’ tu k'astal.

U wukp’éel meyaj.- Kaxt le t'aano’ob ich le kwaadroa’, bon le bix uts ta wiche'.

O QPM T|T|E|T|IT|T|Z|D

W|K|H|P|E|U/D|S|V|D|F|M

GIWIO|A "JUlT|"|FIZ]|Q|L

NNUOM EMI NEIGI T M|D

YIYINIQ| X|B|R|E|MU|J|P

PIRIE|INJE|E|B/K|S|Y|E|U

NI T|IB|D|"|NIH RIN|Z|E|P

AlBIHClOT|O|L|T|M[J]J

XICICIW|P|"|E|NIO|]"|IO|T

I YITUINIAl " A XU KIF|Q

Pl 1|U|l'"|E|IB|O|"'"|I|T|E|L

T X|A|"|AIN|CIF|F|QIG|X
OTOCH KUXA'AN PIXAN
TS'EEK XA'AN UUCHBEN
OKOM TO'ONE' TUUMBEN
LETI'OBE' TE'EXE'

4. MEYAJO'OB

SUUK U BEETA’AL
TIN KAAJAL

Eugenia Dzul Uh, bordadora de Sisbicchen, Chemax, Yucatan.

4] A wojel wdaj ba'ax u k'dat u ya'ala’al le k'aaba’oba’, wdaj ma’e’ k'dat bix

u ya’'alal ta kaajal le meyajo’ob suuk u beeta’alo’”:

Poéolche’
Péoltuunich
Wak’k’aan
Chuuy
Kaarpinteero
Mekaanikéo
Jmeenwaaj
Jo’ochkij
Konsi’
Kabnaal
Aalbanyjiil

Jkonjanal

Xkonjanal
K'ospool
Xmeench'ujuk
Jmeen
Xts’akyaj
Jts’akyaj
Xjiit’
Konchuuk
Ch’ak-60x
Paak ich kool
Jooch

Pautkuuch

Jmank’éek’en
Jkonbak’
Jkiinsaj k’'éek’en
Jkiinsaj wakax
Jkonkaax
Jkonwaaj
Xpak’ach iswaaj
Xmeenpaastel
Xréesadoora
Xyeet’

Jpaats’

Utskiinaj baak

Ts'iibt te’ela’ wa yaan ulaak’ meyaj suuk u beeta’al ta kaajal

U ka'’ap’éel meyaj.- Xok le chan tsikbala’ ku ts'o’'okole’ ka ts'iibtik le t'aano’ob
ma’ ta na'atike’.

U meyaj in maama

INn Mamaje’ mix saasak taan u liik'il u t'ab u k'aak'i, laayli’ séeb u xiimbale’, kex tu
bin u ch'iijil u wiinkilale' ba'ale’ u yoéolil u meyaje’ jach xléok’bayan, tu yéok'lal
tdun lelo’ ma’ tu p'atik u beetik ba'axo’ob u yojel. Leti'e’ ka'ach Uuchile’ ku maan
chak janal lekéen t'a'anak uti'al K'iimbesajilo’ob je'elbix le ts'o'okol beelo’, beyxan
ya'ab u wak'k’'aan, kex bejla’'e’ ma'atech u jach beetik ba’ale’ u yojel, ku yutskiin-
tik nook’ xan yéetel maakinaaj, ma'atech u bodéordar ba'ale’ ku nup'ik iipil, ku
beetik u piikil yéetel ku chuyik séerbilletas. Bejla'e’ ba'ax laayli’ ku beetike' leti'e’
u paak’aal paach najo’ yéetel ich kool, ku pak'ik janabe'en xiiwo'ob je'elbix le me-
jen sebooydao’, wa le k'ajoola’an bey ixilo' yéetel nikte'ob je'elbix le birginyao’,
xtees waaj xpujuk, u yojel ba'ax K'iinilo'ob unaj u pulik u semillai’ uti'al u nuuktal

tu beel uti'al u K'iinilo’ob finados, tumen ku chan konik xan u loolilo'ob.

T'aan Kaxt ba'ax u k'aat u ya'alej

4.3 Te' kwaadroa' ti' yaan wajayp’éel t'aano'ob tu yoéok'olal meyajo'ob yéetel

waadjayp’'éel ba'al tu yook'olal aspectosi’, much xokej.

4.1 U kamp’éel muuch’t’aano’ob

T'aan Wa ba'ax tu | Ba'ax u k'aatu | Bixje'el u Ich éespanyool
yook'olal ya'alej meyajtene’
Taan Marcador Presente pro- | Taan in me- | Estoy trabajando
de aspecto |gresivoodu- |yaj
rativo
Suuk Marcador Temporalidad | Suuk a meyaj | Acostumbras
de aspecto | habitual trabajar
K Marcador Temporalidad | Ku meyaj El trabaja
de aspecto | habitual
Sdasak Verbo Amanecer Lekéen saa- | Cuando ama-
sak nezca
Liik'il Verbo levantarse Taan in liik'il | Estoy levantan-
dome
Paak'aal Verbo Sembrar Suuk a Acostumbras
paak’aal sembrar
Chuuy Verbo Costurar / Taan u chuuy | Esta costurando
bordar
Nup'ik Verbo Unir/juntar Leti’ nup'ik Ella lo une
T'abik Verbo Encender Taan a t'abik | Estas encen-
diéndolo
K'iimbesa- | Verbo Festejar/ cele- | Tdan u K'iim- | Esta de fiesta
jil brar besajil
Wak'k'aan | Verbo Hurdir Suuk in Acostumbro
wak'k'aan hurdir

Chakjanal Verbo Cocinar Ku chakjanal | Ella cocina
Paach Adverbio de | Atras Ti’ yaan tu Esta detras
lugar paache
Ichil Adverbio de | Adentro / den- | Ichil yaan Estad adentro
lugar tro
Bin Verbo Ir Taan u bin Estan yéndose
Xiimbal Verbo Caminar/pa- | Suukin xiim- | Acostumbro pasear
sear bal
Ustkiintik Verbo Reparar / Kin wutskiin- | Lo reparo
tik
Ch'iijil Adjetivo Envejecer Taan u ch'iijil | Esta envejeciendo
verbalizado
Wiinkilal Sustantivo Cuerpo Mu'uk'a’'an u | Su cuerpo es fuerte
wiinkilal
Xlook'bayan | Adjetivo ca- | Muchacha jo- | Leti'e’ Ella es joven
lificativo ven xl6ok'bayan
Janabe’en Adjetivo cal. | Comestible Lelo' jana- Eso es comestible
be'en
Piik Sustantivo Fustan Ka'ap'éel in Son dos mis fusta-
piik nes
Pulik Verbo Aventar o tirar | Taan in pulik | Estoy tirando la pie-

le tuunicho’

dra

U ka'’ap’éel meyaj.- Nup le tuukulo’'oba’ yéetel ba'ax u k'aat ya'alo’'ob ich ées-

panyool.

Tene' taan in meyaj ustedes estan yéndose
Teche' tdaan a chakjanal nosotros estamos vendiendo
Leti'e’ tdan u xiimbal ellos estan jugando

To'one' taan k koonol yo estoy trabajando

Te'exe' taan a bine'ex ella estda caminando
Leti'obe’ tdan u baaxalo’'ob tu estas cocinando

4.41 A wojel wdaj ya'ab ti’ le meyajo’ob suuka’an duchilo’ tdan u bin u
sa’atal ikil taan u tuumbental bix u beeta’al waaj ku yantal maakinas beetik
le meyajo’ je'elbix uti’al le chuuyo’ waaj le jpuut kuucho’.

Beyxan ikil yaanal bix u beeta’al k'iimbesajo’obe’ bejla’e’ 6ol ma’ tu

k'a’abéekudunsa’al le xmeen janalo’obo’.

U yéoxp’éel meyaj.- Ts'iib ydanal ba'ax ka wilik ku beetiko’'ob le maax yaan te’
oochelo’ yéetel le t'aan, je'elbix lela”: tdan u meyaj/esta trabajando.

Ts'o'okole’ ka bonik le mejen cochelo’'obo’.

dibujos-para-colorear.org

U kamp’éel meyaj.- Bon u yoochel le meyajo’ob ku k'aatal tech te'ela’ yéetel ka

ts'iibtik ich éespanyool ba'ax meyajilo'obi’.

Jmeen ‘ Konsi' ‘

Xréesadoora

4.4.2 A wojel waaj /e jo'ochkijo’ Iaayli’ yaan nukuch madak beetike’ je’elbix tu
kaaqjil Xocen, Valladolide’, ku jo’'ocha’al le kijo’ uti'al u jook'sa’al u sooskili jme-

yaj uti'al u ja’axal suum.

Uti'al u jo'ochale’ k'a’'abéet u burroil waaj u k'aanche’il tu'ux kun pejkaumbil
yéetel u che’il xan beeta’an ooxti'its jook’sa’an ti’ uti'al u luk'esa’al u paach, le
che’a’ poola’an uti‘al u jéok'sa’al u yej.

U jo’'op’éel meyaj.- Xok le tuukulo'obo’ ts'o’'okole’ ka yéeyik ichil le ruletao’
maax beetik le meyaj je'elo’ ka ts'iibtik yaanal.

[x] Kabnaal (s]

Leti'e’ ku payalchi’ uti'al ch'a’achaak

Ku beetik janal u kon sdansamal

Leti'e’ ku bin k'aax u ch'ak si’ uti'al u konej

Ku beetik k'aanche’ yéetel meesas yéetel che’

Ku meyajtik xundan kaab waaj le kaab apiso’

Leti'e’ ku beetik u kool uti'al u pak'ik nal

Leti'e’ ku xokchuuy yéetel ku bdéordar xan

Ku yutskiintik kisbuuts'o’ob

D Co 0=

U wakp’éel meyaj.- Ti' le meyajo’ob je’ela’ much ts'iibt jump’éel tuukul yo-

ok'olal ba'ax suuk u beetik le maax meyajtiko’.
Meyaj Ba’ax suuk u beetik

Konchuuk

K'ospool

Xpak'ach iswaaj

Jpuutkuuch

Jkiinsaj wakax

Jmank’éek’en

A wojel waqgj uti'al u tooka’al le chduko’ k'a’abéet aak’ u che'il uti'al ma’ u
laaj elel ku meyaj uti‘ale’, le tsalamo’, le ja'abino’ yéetel le xkitam-

che'o’. K'a'‘abéet xan u kaldanta’al sdansamal le tu'ux ku tooka’alo

uti‘al ma’ u jaabal xan.

Yaan junmuuch’ maako’ob leti” ku meyajtiko’ob tak duchil tu kaajil Chum-

bec tu méek'tankaajil Sudzal.

U wukp’éel meyaj.- Ichil le soopa de leetrasa’ kaxt le t'aano’ob ku k'aata’al te-

IN KAAJAL
cho'.

UTSKINAJBAAK

POOLCHE!'

KOLNAAL

K'OSPOOL

U waxakp’éel meyaj.- Ts'iibt bey jump’éel chan tsikbale' bix u meyajta’al kool ta
kaajal yéetel a'al kex jaytuul maax beetik tak ti' le K'iino’oba’.

(u k'aaba’ le chan tsikbalo’)

(ts’iibt a k’aaba’ te'ela’)

Déespediida

Uti'al u ts'o’'okbal le u piK'ilju'unil meyaja’ ts'iibt bix a wa'alik taan a bin, ts'o'ok a
meyaj waaj ikil tdan u bin waamaax.

Te'ela’ yaan waajayp’'éeli’.

Tak saamal

Taan in bin

Ma’'alob tuun

